Башҡорт теле

5-се класс

Хажин В.И.,Вилданов Ә.Х.

Тема: М.;Ғафуриҙың « Һарыҡты кем ашаған?» мәҫәлен өйрәнеү.

Маҡсат: мәҫәлдең идея йөкмәткеһен уҡыусыларға еткереү. Тормошта тигеҙһеҙлекте аңлатыу. һөйләү телмәрен үҫтереү, уй фекерҙәрен әйтергә  өйрәтеү.

Йыһазландырыу: М.;Ғафуриҙың портреты, китаптар  күргәҙмәһе, хайуандар һүрәттәре, мәҫәлдең аудио яҙмаһы, судьялар башлығы.

Дәрес барышы.

1. Йүгерек уҡыу минуты. (3 минут)

2. Балалар бөгөнгө дәрестең темаһын асыҡлау өсөн, һеҙ тәүҙә  йомаҡтар сисергә тейешһегеҙ. (Йомаҡтар сиселү, һәм яуаптарынын һүрәттәр таҡтаға эленә бара.)

- Урманда йөрөй, умартанан бал  көрүй. (Айыу.)

- Нимә балаһын бүреккә һалһаң да урманға ҡарай. (Бүре.)

- Ҡыҫҡа билле ҡыҙ килде, ҡыланды  ла юғалды. (Төлкө)

- Алғы аяғы ҡыҫҡа, сабырға ул бик оҫта,

Һоро тунын һала ла, аҡ тунын кейә ҡышҡа. (Ҡуян)

- Йылыта,  кейендерә,кешене  һөйөндөрә. (Һарыҡ)

- Мылтығы бар, эте бар.

Тоҙаҡ ҡорорға ҡапҡаны бар.

Йәйен, ҡышын урманда,

Төлкө бүрек башында. (Һунарсы).

- Балалар, айыу ниндәй йәнлек ул, һеҙ уның тураһында нимәләр беләһегеҙ?

- Бүре, ҡуян, төлкө тураһында нимә  әйтерһегеҙ?

- Һарыҡ ҡайҙа йәшәй?

- Балалар, бер ауылда йәшәгән, ти, бер һунарсы. Ошо йәнлектәрҙең береһе уның һарығын ашаған.

                   Һунарсы

Һарыҡ

                                                          Бүре

                               Айыу                    ?                            Ҡуян

                                                           Төлкө

- Һарыҡты  кем ашаған? Бөгөн дәрестә һеҙ ошо һорауға яуап табырға тейешһегеҙ.

Был һорауға яуап бирер өсөн, беҙ Башҡортостандың халыҡ шағиры Мәжит Ғафуриҙың ошондай  исемле мәҫәлен уҡырға тейешбеҙ.

3. Дәфтәргә число, теманы я6ыу.

4. Һүҙлек эше.(Уҡыусыларға һүҙлектәр таратып бирелгән, хор менән уҡыу.

Мәҫәл – басня. Кешеләр араһындағы мөнәсәбәттәрҙе хайуандар, ҡош-ҡорттар аша ситләтеп һүрәтләгән әҫәр.

Аусы – һунарсы, охотник.

Кәтиб – секретарь

Рәйес – председатель

Танмайынса – честно

 сафланылар – оправдались

Шөбһәле кеше төҫлө – как подозрительный человек

Барса йыртҡыс – все звери

Ауаз һалды – закричали

Уҫаллығың язаһын тарт – наказание за злодеяние

Хөкөм – суд

Яҡлаусы – защита

Ғәйепләүсе – обвинитель

5. Магнитофон яҙмаһынан тексты тыңлау.

6. Үҙ аллы уҡыу.

7. Тексты ролдәргә бүлеп уҡыу.

8. Һорауҙарға яуаптар.

-Аусыға ниндәй бәлә төшкән, һәм ул һарығы юғалыу тураһында ниндәй хәбәр  алған?

- Һунарсы  кемдәргә асыулана, улар6ан нисек үс алырға теләй ?

- Урмандағы кейек хайуандар һунарсының талабына нисек яуап бирергә уйлайҙар?

- Йыртҡыстар һарыҡты  ашауҙа кемде ғәйепләйҙәр?(ҡуянды)

- « хәҙер, әйҙәгеҙ, ошо йыртҡыстар өҫтөнән үҙебеҙ суд үткәреп ҡарайыҡ.

1-се рәт – ғәйепләүсе

2-се рәт – яҡлаусы

3-сө рәт – хөкөм сығарыусылар

« мин – судты алып барыусы.

- Минең яҡлаусыларға һорауым бар. Һеҙ, һарыҡты, ысынлап та, ҡуян ашаған, тип әйтә алаһығыҙмы?

- Юҡ. 

- Ни өсөн? Дәлилдәр менән иҫбат итегеҙ. (Яҡлаусылар ҡуяндың ғәйепле  икәнен төрлөсә иҫбат итергә тырышалар.)

- ғәйепләүселәр, ни өсөн ҡуян үҙен ғәйепле итеп күрһәтте?(Ул ғәйепле кеше кеүек ситтә генә тор6о, «Ашаманым», -тип ҡысҡырып әйтә алманы. Күҙҙәре бур кешенең күҙҙәре кеүек булды.)

- Бүре образы  буйынса ғәйепләнеүселәргә һорауым бар. Бүре: «Ашаманым», - тине, танды. Һеҙ быға ышанаһығы6мы?

- Төлкө лә үҙенең тоғролоғон һөйләп алды. Һеҙ уның бер ниндәй ғәйебен дә күрмәйһегеҙме?

- Айыу образы тураһында берәй нимә әйтә алаһығыҙмы?

- Яҡлаусылар, һуңғы һүҙ  һеҙгә, ҡуянды яҡлап тағы нимә әйтерһегеҙ?

- Хайуандарҙы хөкөм итеүҙе тамамлап, һүҙҙе хөкөм сығарыусыларға бирәйек.

(Хөкөм сығарыусылар үҙҙәренең ҡарарын уҡый.)

- Шулай итеп, беҙ дәрестең башында бирелгән һорауға яуап таба алды7мы?

- Эйе.

9. Ял  минуты. Айыу менән ҡуян. (Хәрәкәттәр менән эшләнә.)

Айыу  килә яйлап,  алпан – толпан атлап,

Был ҡуянды тотайым, тотоп тиҙерәк ашайым.

Беҙҙең ҡуян һикерҙе, шәп йүгереп өлгөрҙө.

10. Йомғаҡлау.

- Яҙыусы М.;Ғафури был мәҫәлендә хайуандар араһындағы мөнәсәбәтте генә күрһәтергә теләгәнме икән? (Хайуандар аша тормоштағы, ярлы һәм байҙар араһындағы  етешһеҙлектәрҙе һүрәтләй.)

- Ҡуян образында автор кемдәрҙе һүрәтләргә теләгән?(Ярлы, иҙелеүсе синыф кешеләренең яфалы тормошон)

- Мәҡәлдә тормоштоң ниндәй яғы тәнҡитләнгән?

- Мәҫәлдең һуңғы ике юлына аңлатма бирергә. Был юлдарҙа автор кешеләрҙе ниндәй булырға саҡыра.

- Авторҙың үҙ геройҙарына ҡарашы ниндәй?

- Ни өсөн автор тормоштағы етешһеҙлектәрҙе һүрәтләү өсөн мәҫәл жанрын ҡулланған?

11. Уҡыусыларҙың белемен баһалау.

12. Өйгә эш. Мәҫәлде һеҙ нисек  дауам  итер  инегеҙ?

